
చర్చా ప్రశ్నలు 
ఈ పాఠములో మీకు బాగా నచ్చిన, లేక మీరు ముఖ్యముగా నేర్చుకొనిన విషయము ఏమిటి? మీకు ఎలాంటి ప్రశ్నలు ఉండినవి?
బైబిలు భాగము యొక్క వాస్తవిక అర్థము మీ ఆధునిక అనువర్తనమును ఎలా ప్రభావితం చేసింది? విశేషమైన ఉదాహరణ ఇవ్వండి.
దేవుడు మార్పు చెందనివాడు అను వాస్తవములో నుండి మీరు ఎలాంటి మెళకువను పొందుతారు?
అనేక విధాలుగా, మన ప్రపంచం బైబిలు వ్రాయబడిన దినములలోని ప్రపంచం కంటే చాలా భిన్నమైనది. ఈ భిన్నత్వములు మనం నేడు లేఖనమును అనువర్తించు విధానమును మరియు ప్రజలకు పరిచర్య చేయు విధానమును ఎలా ప్రభావితం చేయాలి?
పాపముతో నిండియున్న దేవుని స్వరూపములుగా, మీరు మీ లేఖన వ్యాఖ్యాన అనువర్తనముల మీద నిశ్చయత కలిగియుండాలా? మీ జవాబును వివరించండి.
బైబిలు యొక్క వాస్తవిక శ్రోతలతో సంబంధమును కలిగియుండుటకు మీరు ఉపయోగించు కొన్ని ఆచరణాత్మక పద్ధతులు ఏవి?
విమోచన చరిత్రలో యుగముల పురోగమనముల అర్థం, బైబిలులోని కొన్ని భాగములు ఇక మనకు నేడు అనువర్తించబడవు అని చెప్పు వారికి మీరు ఎలా జవాబిస్తారు?
మన సంస్కృతులు వాస్తవిక శ్రోతల సంస్కృతుల కంటే భిన్నమైనవి అని తెలుసుకొని బైబిలును వ్యాఖ్యానించుట మరియు అనువర్తించుటను కష్టముగా మీరు భావిస్తారా? మీ జవాబును వివరించండి.
బైబిలులో కనిపించు మౌలిక నియమాలు వాస్తవిక శ్రోతలు మరియు ఆధునిక శ్రోతల మధ్య ఉన్న ఖాళీని పూరించుటలో మనకు ఎలా సహాయపడతాయి?
మీరు ఒక బైబిలు భాగమును గురించి బోధించునప్పుడు లేక ప్రకటించునప్పుడు, ప్రజలు సరియైన అనువర్తనములను చేయుటలో వారికి సహాయం చేయుట అవసరమని మీరు భావిస్తున్నారా? మనం ఒక బైబిలు భాగమును బోధించునప్పుడు లేక ప్రకటించునప్పుడు, వాక్యభాగమును వివరించుట మాత్రమే మన బాధ్యతగాని, పరిశుద్ధాత్మ ఆ వాక్యభాగమును ప్రతి వ్యక్తి తమ తమ జీవితాలకు అనువర్తించుకొనుటకు సహాయపడతాడని కొందరు చెబుతారు. ఈ వ్యాఖ్యను గురించి మీ అభిప్రాయం ఏమిటి?
సమీక్ష వాక్యము: లేఖనము చెప్పు విషయములను తెలుసుకొనుట మాత్రమే చాలదు. లేఖనము నుండి ప్రయోజనమును పొందుటకు, మనం దాని ద్వారా ప్రభావితము చేయబడాలి. కేవలం మన భావనలు మాత్రమే కాదు, మన ప్రవర్తనలు, భావోద్వేగాలు కూడా మార్పు చెంది, క్రీస్తు రూపములోనికి మార్చబడాలి. ప్రతి విశ్వాసికి ఇట్టి అనువర్తనము ఖచ్చితముగా అవసరమైయున్నది.
సందర్భ పరిశీలన 1: హెర్మినా ఆమె సంఘములో ఉన్న స్త్రీల సమూహమునకు నాయకురాలు. ఆమె పాస్టర్ భార్య, వారు అక్కడికి వెళ్లి ఒక నెల మాత్రమే అవుతుంది. విడిచివెళ్లిన పాస్టర్ నుండి ఆమె భర్త పాస్టర్ బాధ్యతలను స్వీకరిస్తున్నాడు. సంఘములో స్త్రీలకు ఉన్న బైబిలు జ్ఞాన స్థాయిని చూసి ఆమె ఆందోళన చెందింది. కాబట్టి ప్రతి వారం, ఆమె వారి బైబిలు జ్ఞానమును కొంత సేపు పరీక్షించేది. ఒకరోజు ఆమె ఇలా అడిగింది, "బైబిలులో ఏ పట్టణమును ఖర్జూరపు పట్టణము అని పిలుస్తారో ఎవరు చెప్పగలరు?" ఎవరికీ తెలియదు. హేర్మినా ఇలా అంది, "మీరు క్రైస్తవులైన నాటి నుండి ఇంతకాలం ఏమి చేస్తున్నారు? ఈ ప్రశ్నకు ప్రతి క్రైస్తవుడు జవాబు తెలుసుకొనియుండాలి." తరువాత, సంఘములోని ఒక స్త్రీ ఆ సమయములో అక్కడ ఉన్న ఒక స్నేహితునితో ఇలా అంది, "ఆమె బైబిలు జ్ఞానము విషయంలో పాస్టర్ భార్య గర్వము కలిగియుందని నీకనిపిస్తుందా?"
సందర్భ పరిశీలన 2: దక్షిణ అమెరికాలోని ఒక పట్టణములో, స్థానిక పాస్టర్ లు అమెరికా నుండి వచ్చిన మిషనరీల నుండి బైబిలు జ్ఞానము యొక్క ప్రాముఖ్యతను నేర్చుకున్నారు. అయితే వారు అనువర్తనము యొక్క ప్రాముఖ్యతను అర్థం చేసుకోలేకపోయారు. వారి ప్రసంగముల సుదీర్ఘత మరియు వారి పాండిత్యమును చూసి వారు గర్వించేవారు. వారు చాలా అరుదుగా అనువర్తనమును చేర్చేవారు. వారికి ఎంత తెలుసో చూపించుకొనుట మాత్రమే ప్రాముఖ్యము. వారిలో ఒకరు నాతో ఇలా అన్నారు, "గత ఆదివారం, నేను గంట సేపు ప్రసంగం చేశాను!" అతడు సాధించిన దానిని చూసి, నేను ఉత్సాహపడతానని అతడు అనుకున్నాడు, కానీ నాకు ఆ సంఘము మీద జాలి వేసింది.
సమీక్ష ప్రశ్నలు:
మీకు బైబిలును గురించి (అంశములు మరియు సమాచారం) ఎంత ఎక్కువగా తెలిస్తే, మీరు అంత ఆత్మీయులు మరియు క్రీస్తు-పోలికగలవారు అను అభిప్రాయమునిచ్చు క్రైస్తవులు - లేక సంఘములు - మీకు తెలుసా? వివరించండి.
జీవిత అనువర్తనము కంటే బైబిలు జ్ఞానమునకు ఎక్కువ ప్రాధాన్యతనిచ్చు సంఘమును మీరెలా విశ్లేషిస్తారు?
ఈ విధంగా వ్యవహరించు ప్రజలకు మీరేమని సలహా ఇస్తారు?
మీకున్న బైబిలు సమాచారము అంత స్థాయి లేదని భావించు ఇతరులను చూసి మీరు వారి కంటే ఎక్కువ ఆత్మీయులు అన్నట్లు ఎప్పుడైనా నటించారా? వివరించండి.
క్రియా అభ్యాసములు
ఉన్నత స్థాయిలో బైబిలు జ్ఞానమును కలిగియుండుట, ఉన్నత స్థాయి ఆత్మీయతను పోలియున్నదన్నట్లు నటించు ఉచ్చులో పడిపోవద్దు. అవసరమైతే పశ్చాత్తాపపడండి.
ఒకని బైబిలు జ్ఞానము అతని అనుదిన జీవితములో మార్పును కలిగించుట మీ కుటుంబము మరియు సంఘమునకు మాదిరి అయ్యున్నది. మీరు దీనిని అనుకరించకపోతే, వారికి ఎంత ఎక్కువ బైబిలు జ్ఞానం ఉంటే, వారు అంత ఎక్కువ ఆత్మీయులు అను విషయమును మీరు వారికి బోధిస్తున్నారు (దీనిని మీరు గ్రహించినా లేక గ్రహించకపోయినా).
మీరు ఒక ప్రసంగమును లేక బోధనను సిద్ధపరచినప్పుడు, దానిని ప్రకటించుటకు ముందు మీకు మీరు దానిని అనువర్తించుకొనునట్లు చూడండి. అంతేగాక, మీ సంఘమునకు తగిన అనువర్తనములను చేయునట్లు చూడండి. నేను వెనుక వరుసలో కూర్చొని, చేయి పైకెత్తి "నేనేమి చేయాలని మీరు కోరుతున్నారు? మీరు నాకిస్తున్న సమాచారమును నేను ఎలా అనుసంధానం చేసుకోవాలి?" అని అడుగుతున్నట్లు ఊహించండి.
అనువర్తనము యొక్క ప్రాముఖ్యతను మరియు అవసరతను ప్రజలకు బోధించండి.
